SIUMUT

INATSISARTUT
04. jan 2016 UPA 2016/134

Inatsisartut suleriaasianni § 36 naapertorlugu apeqquteqaat aallaavigalugu Inatsisartut ogallinnis-
saannik siunnersuut imaattog matumuuna sagqummiuppara:

Nunatta maannamut taaguutaa “Kalaalli Nunaat” “Inuit Nunaat”-nik taarsernegassanersoq
pillugu apeqqutegaat aallaavigalugu Inatsisartut ogallinnissaannik siunnersuut
(Inatsisartunut ilaasortaq Nikolaj Jeremiassen, Siumut)

Aallarniutigalugu malugegqussavara misigisimagama nagissusertariagarlugu ogallissaarininni siu-
nertaanngilluinnarmat inuianni qupparsualiortogarnissaanik aqqutissiuinertut, nunatsinni aamma
uagut pitsaaqutit ajoqutillu tamarmik ilaatillugit nunarsuarmiogataavugut, ullutsinnilu takornar-
taangilaq inuiaat assigiinngitsut nunami ataatsimi inoogaatigiittarnerat, taamaattoq pisariagarsoraara
nunatta taaguutaata ogallisigitinnissaa. Oqallissaarininni siunertaraara nukimik inuiagatigiittut
atorsinnaasatsinnik tulluussimaarutigisinnaasatsinnillu pilersitsinissag, nukik nuna tamakkerlugu
atagatigiissitsinertut misigisimanermik pilersitsisoqg.

Siulivut nunami maani najukkaminni inuussutissagarumallutik ukiorpanni naleqqussartuarsimap-
put, nunakkut immakkullu angalanerminni taamatullu angallatitigut piniarnerminnilu sakkumikkut,
imminnut upperalutik, imminnullu tatigilluinnarlutik.

Tulluartuusorivara Inatsisartut eqgartussapassuk nunamik siulitta nunaminnut taaguutaat utertinnis-
saa gqanoq isumagarfigineraat pillugu.

Siuaasavullu imminnut taagorsimapput INUIT, nunamik sineriaa siammarfigisimavaat, perluit
anorersuillu akiortarsimavaat nunamik asasamik tunniussinnaasai isumatuumik atoramikkik,
naleqqussartuarnermikkut nunap immallu tunniussinnaasaannik atorluaanermikkut , imminnut
upperalutik allanik aperisagarnatik, ilisimallugu nunaminni uumassusilinnik uumaatsunillu inuus-
sutegarnertik isumatuumik aqukkunikkit naammattorsuarnik inuuniarnerminni atungassagarlutik,
alloriarnissaminni nangiarnatik ilisimallugu namminneq iliuuseganngikkunik allanik iliuuseqar-
togassanngittoq.

Quilarutiginngilluinnarparalu aamma suliniarnerminni suli nukittunerullutik kingulissamik atoru-
maangassaannik oginnerulersitsiniarlutik siulimik anersaavat nukittoqutigalugu sulilu sakkortune-
rusumik ikiogatigiinneq nammagatigiinnerlu massakkornit timitalersornerullugit ingerlatsissasut.

Sineriassuagarpugummi isorartuumik, imatummi isorartutigaaq: ilaa seginnarissuaq avannaarsuali
kaperlattog, kujataa taarsisartoq avannaarsuanili seqinersuaq tarrissanani kaaviinnartog, nunarpu-
llu atagatigiissumik sullinnegassappat nunatta pissusaa aallaaviusariagarpog, inuiaat allat eqqgar-
sartaasiat atornagu, nunartillu aallaavingalugu inatsisiliaat atornagit.

Siulitta nuna manna najortuarsimavaat, ullaakkut ullulernerup kangianiit akisulluni gaammari-
artulernera isiginnaartarsimavaat, ullullu ganog atugagarfigiumaarnissaa nalullugu pilerisullutik
angallavigisarsimavaat, unnulluni ullup pisagarluarfiusimasup piniussisullu imminut iluarisimaar-
tup unnusserfiusarsimavaa nuannaarluni ilaquttani pissagartikkamigit, kiisalu paarlattuanik ilu-

ngersoraluarluni angiluttorluni taamaakkaluartorli peqgilluni sulilu agagussamut siunissamullu
nukissagarnerulluni neriuutegarlunilu gasuerserniarluni nallavini taasarsimavaa: INUIT NUNAAT,

Isumagarluinnarpunga piffissanngortoq inuiaat nunamik matuminnga najugagartut nunaminnut
taajuutigisimasaat utertissallugu, isumagarpungalu meeraanguni inuusuttuuguni utoggaaguniluun-
niit, arnaaguni angutaanguniluunniit tanngassimaarluni nunani asasani taasinnaalertariagaraa:
INUIT NUNAAT.

Ogqallilluarnissassinnik kissaallusi.

Inatsisartut ogaategaatissaanut siunnersuut:
Apeqqutegaat aallaavigalugu ogallinneq tunuliaqutigalugu matumuuna Inatsisartut ogaaseqaatis-
saattut siunnersuut imaattoq sagqummiuppara

Inatsisartut Naalakkersuisunut eqgarsaatigeqquaat  Nunatta maannamut taaguutaa “Kalaallit
Nunaat” “Inuit Nunaat”-nik taarserlugu taaguuteqalertinnegarsinnaanera innuttaasunut ganoq
isumagarfi-ginegarnersoq pillugu isumasiuinissagq Naalakkersuisut pilersaarusiussagaat.

